Stassira

Stassira cunt ur ciar dura (una
vardi fora dur usc da ca’,
regordi,gheva in fond na cassina
cunt inturna un tocc da pra
e i regord di ann passa.
Taca sii na rama da figh
ra mesuria,ra sidela,ur rampin
e,inturna ar fogh dur camin
ra supressa,ra stadera e ur sciuée.
Turni indré par un zicc tuséta
A cur a pé in tera in dur pra.
Regordi ur crapun dur me nonu
cunt in boca un mezz zigar,
sto poar veget ar cicava
fora dur usc da ca,
gheva su’ ur gipun vunc e bisvunc,
e i calzun cunt i pezz in di ciap,
che regord ghe restaa in ra stala.
Quanti stori cuntavan ra sira,
intant ca tiravan ur pec a ra cavra.
Ra massera cunt in man ur rusari,
sa pregava tucc insema
inturna ar foeugh dur camin,

i firapul ca vugavan a valt
e sa perdan cumé i penser
di fioeu piscinin.
Stassira chissad,
sunt dré a varda fora da ca.
Ghe silenzi.

Sa sent nanca na gata mugna,
duma ti luna
te [uisisat sura quel toc da praa.
Fermat un zicc,scapa mia
4o bisogn da ti par sugna’.

